
□辛崇发

赞莒县寨里河镇

中心小学诗教

青山响水凤来吟，
传统诗词雅韵新。
寨里校园师立德，
农家原野树逢春。
唐风宋雨欢桃李，
瑞雪冰心亮地人。
呼唤东君芳草绿，
乡村诗教长精神。

□法永勤

小雪日

迷雾浓云连日雨，
蜗居闭户裹冬装。
枯红留恋高梢处，
菘菜凌寒入窖藏。

□李恭岳

登泰山

乘兴重游岱泰山，
几番辛苦到峰巅。
霞光万道红阳出，
叠嶂千层碧树连。
石径盘陀镶画景，
天门雄峙绕岚烟。
人流漫漫寻归路，
踪迹萦回趣味绵。

□曹正文

再回军营

轻车驰往再相逢，
飞步云程觅旧踪。
盈袖晨烟醺翠柏，
入怀朝雾醉苍松。
坚岩有意存营壁，
流水无情逝玉容。
三十四年风雨路，
初心不忘踏层峰。

□王同峰

与松竹隐士

年后小聚得句

网上酬和历数年，
今来促膝胜虞欢。
寻常蔬鲤非华宴，
异样调烹岂一般。
咳唾席中珠玉串，
雕龙酒后韵囊漫。
世间变幻难裁判，
梦里操觚自乱弹。

□刘业玲

冬月二十九日留寄

冬深却至艳阳天，
碌碌忙忙这一年。
头上短长随自是，
梳中黑白任其偏。
善缘永结藤瓜壮，
厚德常安世代贤。
且盼疫情今净扫，
共期新岁聚堂前。

□张栋

参观邹平梁漱溟

纪念馆

欣从展室看先生，
事迹宏文青眼明。
今古撷英心汲取，
中西合璧志推行。
乡村建设多成果，
教育维新尽好评。
最是大儒风骨在，
相逢宠辱总无惊。

□李传生

步韵唱酬

星辰做伴月悬灯，
疾步足音惊水鹰。
薄雾笼纱鸟不语，
通明放眼远山登。
天随人愿天云起，
地扫尘霾地业兴。
回首遥望少忧恼，
陌田纵辔好驰腾。

□杜继凯

贺“采薇”诗社成立

商都通济多才俊，
小雅风迷实验孩。
须念怀仁仇氏倡，
莫言知礼圣人裁。
习来金句诗经颂，
国有玉书春色开。
从此民歌青鸟唱，
他年雏凤上瑶台。

□封学美

黄河颂歌

九曲黄河似弩弓，
射雕穿漠势如虹。
卷沙涉水填苍海，
滚浪收壶震碧空。
曾负三山华夏恨，
常滋万代庶民功。
天恩哺乳桑麻地，
永读情怀唱大风。

□陈衍亮

初冬

镇日长空漠漠灰，
沉沉早已失惊雷。
树留骨硬撑天立，
叶落身枯就地埋。
鹊处清寒常报喜，
时多浓雾暗添哀。
无端莫起千头绪，
多少悲欢要释怀。

□翁艳艳

题扬州阮元广场

“竹林茶隐”壁画

一代贤臣两袖清，
三朝宦海载功名。
恩光北阙溪山雪，
诞日南城竹雨声。
节性爱民匡社稷，
持心茶隐寿公卿。
雕成故事舒长卷，
常使后人思广陵。

□黄秀奇

独处静好

品茗闲思望夜天，
居家独处自安然。
捧书静气轩窗下，
铺卷凝神木案前。
明月照笺吟古韵，
孤灯映墨绘流年。
谁言人寡性情淡，
即兴开怀赋雅篇。

□迟永香

立冬日与诸师友

游佛峪

云径殊难觅，
山深别有天。
危峰似飞落，
古木自澄鲜。
漱耳泉声细，
随人日影迁。
倚松非不悟，
一睡恐经年。

□潘洪信

过年

城乡清气九天融，
漱雪老梅窗外红。
几瓣寒香轻送后，
小园到处是春风。

□王小利

岢岚长城

设藩御侮立边关，
烽火岢岚度若年。
驰骋峰峦奔巨蟒，
逶迤丘壑走高巅。
千秋上下传青史，
万里东西贯碧天。
今日凌风多愧叹，
神工鬼斧赋鸿篇。

□王红梅

春(新韵)

冰融梦暖软风侵，
布谷声声唤柳新。
雅客闲情空钓月，
勤牛奋志又犁春。
晨升丽日苍山耀，
暮聚彤云碧水沉。
垄上青芽萌几许，
依稀翠色陌间寻。

□李娜

晒玉米感怀

回想今春旱魃狂，
斗移炎夏雨千场。
且看玉米疑神助，
棒大如壶分外香。

□梁孝平

题赠

莫道冬来景色贫，
滨城风物卓然新。
诗凝絮朵漫天舞，
韵动宫商掠地巡。
古邑时今邀李白，
长河故地拥汪伦。
欣观阆苑花千树，
姹紫嫣红满目春。

□秦绪和

赵孟頫奉敕书《唐明

皇御制孝经序》

恩荣元帝又如何，
心底文澜洗旧疴。
魏晋北碑皆择取，
孝经金字两融和。
风华神韵自然美，
灵动端庄造化歌。
翰墨中兴匡古意，
苍茫人事半消磨。

□刘小燕

溪边

樽弃应缘酒，
径荒非怨花。
青虫书粉壁，
蜜果落残桠。
老去嫌人面，
病余贪物华。
清溪白鸥好，
共尔坐烟霞。

□孙淑静

雪湖秋色

叠岭岚峰拭秀妆，
玉镶明镜嵌山乡。
翻飞白鹭闲云近，
潋滟银波清韵长。
日出氤氲呈瑞气，
花开烂漫见春光。
沙滩画阁添佳色，
更羡长竿钓夕阳。

□徐万雅

初春

东风细雨过篱墙，
小院又弥红杏香。
燕绕画堂呼旧侣，
柳悬碧水试新装。
宜将好梦芳丛寄，
莫把清愁金屋藏。
有限春光无限韵，
漫裁暖色作霓裳。

□路德

采桑子·咏岚山

鲁东南处风光丽，冬不
严寒，夏季凉绵，品味茶香
享海天。

尧王城址名中外，山水
娇妍，文化存繁，度假休闲
客定欢。

□王福中

大雪日无雪飞思

(新韵)

芦花摇曳报风寒，
鹭舞翩翩戏柳烟。
大野茫茫凋草木，
家炊袅袅伴田园。
阳升日暖天德厚，
月满星繁地势宽。
自古文心根有信，
唯觉盛世又开篇。

□马树彬

过碣石(新韵)

十丈黄尘染发端，
贯颐奋戟气犹寒。
扬鞭跃马观沧海，
耸立潮头天地间。

□刘加德

贺神舟十四号

航天员顺利返回

大漠荒芜人热肠，
凌寒备战土飞扬。
流星一道划天际，
巨伞撑开回故乡。

□冷为峰

咏梅

疏影凌寒胜帝妃，
斜枝别月吐珠玑。
一身娇艳有何欠，
未降琼英做嫁衣。

□孙成良

小雪日，绿茶花

秋去冬来霜几重，
菊残荷杳缈梅踪。
皆悲凛日无花令，
却诧茶香郁雪松。

□陈彩祥

浣溪沙·秋色

一枕潇潇细雨斜，西风无
赖透窗纱。晓来寒色覆千家。

景好但从屏上看，句工漫
向酒中赊。霜侵鬓上又些些。

